NE VEND TE PARATHENIES

Diell i freskét i ndritshém; ajér i kthjellét i kulluar si ujé; déshiré pér ta ngriré
momentin pezull, né emér té pérjetimit. Késhtu nisi pér mua dita e 11 shtatorit
2001, né orén 8:30 té méngjesit, tek higja kémbét zvarré ende i pérgjumur, pér té
mbuluar distancén e shkurtér midis pallatit tim dhe hyrjes sé stacionit té metrosé
né rrugeén 205 té Bronx-it. Pasi hyra e zura vendin tim té preferuar né vagon, béra
cka kisha béré rregullisht ¢do dité, gékur isha pérfshiré né rutinén e méngjesit:
mbéshteta kokén né gelq té dritares dhe dremita. Linjés D i duhen rreth 40
minuta pér té arritur né Times Square, ku edhe punoja até periudhé; dhe 40
minuta jané kohé e mjaftueshme pér té rikuperuar sado pak gjumé nga nata
gjithnjé e pamjaftueshme. Gjithsesi, até dité m"u bé sikur treni u vonua pak diku
nén Central Park; dhe lajmérimet e mbytura pér vonesat ma trazuan pak gjumin,

pérndryshe aq té mirépritur.

MEé né fund, rreth orés 9:30, dola prej néntoke né stacionin e Avenuseé sé 6-t€, mu
né zemér t€é Manhattan-it — i njéjti ajér i freskét i ndritshém dhe diell i kthjellét i
kulluar si ujé. Me bisht té syrit, dallova mé pak trafik se zakonisht; meqé né até
oré Avenuja e 6-té zakonisht gélon nga taksité dhe furgonat qé furnizojné
dyqanet dhe restorantet e shumta. Mé térhoqi vémendjen edhe njé makiné e
cuditshme, me njé formé té gabuar, té keqe; dicka si njé mizé krahshkulur, ose
tjetér kandérr agresive, gé mé kaloi pérbri me alarm té pazakonshém. Kapérceva
Broadway-n dhe Avenuné e 7-t€, dhe mbérrita né zyré, ende mé shumé i fjetur
sesa i zgjuar. Mu né hyrje té katit, ulur né tryezén ¢uditérisht té zbrazét té
recepsionit, mé doli pérpara pastruesi Braulio, portorikan veteran, i cili me
spanjishten e vet té shpejté filloi t¢ mé kumtonte dicka urgjente pér njé avion té
rrézuar; jo, té pérplasur; por edhe qé lidhej njéfarésoj me “kullat binjake”.

Ndérkohé m’u dégjua njé gérvimé radioje, nga njéra prej zyrave. Shkova atje, pér



t'i gjetur praktikisht té gjithé kolegét t€ mbledhur rreth radios, mbi njérén prej
skrivanive. Ishte njé radio qé e pérdornin zakonisht pér té matur mérziné e dités
né zyré, e gé nuk e kisha dégjuar kurré té fliste ose té luante muziké; mé shumé
orendi sesa mjet komunikimi; objekt i pluhurosur e i vjetruar, model tashmé i

hequr nga tregu, markeé e falimentuar prej vitesh.

Dy avioné pasagjerésh genkéshin pérplasur me rrokagiejt e World Trade Center;
askush nuk dinte pse dhe si. Pak pasi kisha hyré uné né zyré, lajméruan se po
shembej pérdhe kulla jugore 2WTC, pikérisht né 9:59 AM). Po shembej pérdhe
kulla jugore? Mendja kérkonte kohé pér ta pérpunuar njé informacion té tillé.
Ndérkohé, kullat binjake mé faniteshin obsesivisht sig i kisha paré pér heré té
fundit, nga posht€, me qafén té pérthyer deri né dhimbje. Me disa kolegé
vendosém té dilnim pér njé kafe, ose edhe pér t'u orientuar pak mé miré,
pérballé kétij rimodelimi té vrazhdé té realitetit. Te njé vetriné banke né Avenuné
e Shtaté, pamé pamjet televizive té pabesueshme té rrézimit té kullés; ndérkohé
gé njé zezak i veshur spic, i pérfshiré njékohésisht nga paniku dhe ngazéllimi
maniakal, lajméronte kalimtarét se ishte goditur edhe “Kremlini”. Pak mé voné,
kur ishte shembur tashmé edhe kulla veriore (1IWTC, né 10:28 AM), u kuturisa
deri né Avenuné e Gjashté, pér té paré sesi vija e drejté e rrugés mbyllej

brutalisht, kilometra mé poshté né horizont, nga njé mur i hirté tymi.

Ende nuk arrija t'i pranoja vetes se katastrofa e atij méngjesi dhe qyteti qgé mé
rrethonte i pérkisnin té njéjtit univers (cka e kam té véshtiré ta pranoj edhe sot e
késaj dite, gjashté vjet mé pas). Por nuk m’'u desh shumeé té vija re se gielli mbi
New York ishte zbrazur prej avionéve; pamje ndoshta edhe mé e ankthshme sesa
veté shtéllungat kércénuese né jug té Manhattan-it. Nga ajo dité mbaj mend edhe

kur u ngjita né tarracé té pallatit tim, né mbrémje, pér té€ kundruar puplén



kobzezé té tymit, ende llamburitése nga drita e peréndimit, qé e kish ndaré
tashmé qiellin pérgjysmé. Natyrisht, nuk e mendoja dot, né até moment, se jeta
ime, ashtu si jeta e miliona banoréve té tjeré té metropolit, kishte ndryshuar
tashmé né trajta nga mé té dhimbshmet. Mé pas do té thuhej se 11 shtatori ia hoqi
krejt Amerikeés virgjériné, ose ndjenjén foshnjore té paprekshmérisé; duke ia
shtuar njé pérmasé té pamirépritur té frikés, mé pas té rrégjuar né paranoj€; ose
té indinjatés, mé pas té rrégjuar né vendosméri pér shpagim. Pér mua, ndérkohé,
sulmi ndaj World Trade Center ishte edhe shpérfytyrim djallézor i dy simboleve
té historisé sé dashurisé midis qytetérimit peréndimor dhe lartésisé: rrokaqiejt
dhe avionét. Manhattan-in asgjé nuk e ka pérfagésuar mé miré, né imagjinatén
kolektive, sesa e ashtuquajtura skyline, vijé a kontur i profilit té pyllit té
ndértesave shumékatéshe, me giellin né sfond; sikurse rralléheré i géllon banorit

té kétushém té ngrejé kokén, pa e paré té paktén njé avion qé vértitet né giell.

Me Kullat Binjake mé lidhnin edhe disa kujtime té rastit: kérkesa pér puné qé i
pata dérguar dikur njé kompanie qé i kishte zyrat aty; kafeja e miré espresso qé
té bénin né Coffee Station, njé prej bareve né gendrén tregtare té néndheshme;
flamurét shuméngjyrésh té vendeve anétare t¢ WTO, qé ia zbukuronin foyer-in e
gé gjithnjé do ta mahnitnin time bijé, ende té mitur. Kur mé patén guar atje pér
heré té paré, pak pasi isha mbartur né New York, gjéja e paré qé mendova sapo u
pérballa me vertikalitetin e pabesueshém, ishte se kullat duhej té ishin bosh nga
brenda; meqé asgjé njerézore e miréfillté nuk mund t'ua toleronte véllimin dhe
lartésin€; prandaj do t'i pranoja mé lehté si monumente, ose obeliské té Rendit té
Ri Botéror amerikan té viteve 1990, sesa si vende ku njerézit mund té punonin, té
bénin telefonata, té pinin kafe dhe veré, té hanin pizza, té fotografonin njéri-
tjetrin dhe té harronin, sado pérkohésisht, se po banonin njé pérmasé pérndryshe

tabu.



Cuditérisht, vetém kur ato ndértesa u shembén duke marré me vete mé se 2700
viktimat, arrita ta pranoj pérfundimisht se rrokaqiejt e WTC ishin ndértesa reale;
njélloj si edhe pallati ku banoja, ose godina tjetér ku e kisha zyrén. Mé voné do té
mésoja edhe se, nga 2700 té vrarét, té paktén 200 ishin hedhur drejt vdekjes prej
zgavrave té dritareve né lartési marramendése, pér t'u shpétuar flakéve.
Kundérmimi i tmerrshém i mishit dhe i kockave té shkrumbuara do té pérhapej
daléngadalé né krejt Manhattan-in, sé bashku me pluhurin nga ndértesat e
shkatérruara dhe blozén prej zjarrit infernal. Pas asaj dite, New York-u ndoshta
do ta merrte veten, pér t'u kthyer né shprehité dhe automatizmat e detyrueshme
prej metropoli botéror; por gézimin e jetés qytetare nuk do ta rikuperonte dot

me.

Terrorizmi do té béhej, ndérkohé, element pércaktues i politikés amerikane,
brenda dhe jashté Amerikés. Historia e kétyre gjashté viteve — histori e shkruar
me dhuné, bomba, vdekje, vuajtje, kércénime — shpértheu e téra prej atij méngjesi
fatal té 11 shtatorit 2001: té freskét, té ndritshém, té kthjellét e té kulluar, si pér té

na kujtuar ¢faré nuk do té mund té pérjetonim dot mé.

Kjo pérmbledhje esesh, skicash dhe artikujsh s’éshté vegse njé pérpjekje imja pér
té kuptuar, ose pérshkruar, neurozén post-traumatike té Amerikés, e ndoshta té
krejt Peréndimit, pas tronditjes kapitale té asaj dite. Sulmet terroriste ndaj World
Trade Center dhe Pentagonit, té pércjella e té amplifikuara me miliona heré nga
televizioni, u shndérruan sakaq né njé narrativé themeluese pér shekullin XXI e
né mit té origjinés pér njé boté té re e té ashpér, qé ndoshta askush nuk e ka
mirépritur. Administrata e presidentit George Bush — qé i kish fituar zgjedhjet e

vitit 2000 né njé klimé krejt tjetér e né vazhdén e indinjatés amerikane pér



aventurat seksuale té presidentit t¢ méparshém Bill Clinton — u kap krejt e
papérgatitur ndaj kétij zhvillimi; mbaré Amerika u kap e papérgatitur. Pati njé té

krisur né krejt rendin e sendeve.

Shumeé amerikané sot, madje edhe veté Presidenti Bush, e kané kuptuar se
reagimi amerikan ndaj atentateve té 11 shtatorit ishte, né thelb, pjesé e planit
madhor té autoréve té atyre atentateve. Edhe pse kultura zyrtare politike né
Washington vijon t'i shpjegojé sulmet e atéhershme me arsyen retorike se “ata i
urrejné lirité tona”, e vérteta éshté se qytetari amerikan, né kéto gjashté vite té
fundit, ka ardhur duke i humbur njé pjesé té té drejtave dhe lirive qytetare qé
pérndryshe i njihen me kushtetuté. Ndérsa ushtria amerikane u dérgua pértej
detit pér ta cliruar Irakun nga diktatura e Saddam Hussein-it e pér t'i dhuruar
popullit té atjeshém demokracing, veté vendimi i administratés Bush pér ta
konsideruar si “lufté” pérgjigjen e vet anti-terror krijoi probleme té médha me
kushtetutshmériné, raportet e pushteteve dhe marrédhéniet midis té drejtave té
individit dhe arsyes shtetérore, ose famékeqes raison d’etat. Pér pasojé, Amerika
pas 11 shtatorit nuk éshté mé parajsa e diellzuar e viteve klintoniane, me mé
shumé premtime se banoré. Sado paradoksale t'i tingéllojé kjo sot publikut

shqgiptar, Amerika vuan.

Njé pjesé e madhe e materialeve té kétij véllimi kané dalé né rubrikén “Kushériri
nga Amerika”, t€ gazetés “Bota Shqiptare”, e cila botohet né Romé. Njé pjesé
tjetér, mé e voggél, jané botuar né gazeta té tjera, si “Shekulli” e “Java”. Shpresoj
gé, megjithése shpesh u referohen ngjarjeve tashmé té shkuara, té mos e kené

humbur aktualitetin pér lexuesin shqiptar.

